
Confarun: Cara Comunité, eniann èl le grup dai Jogn d’Al Plan, sön enćiaria dla Ploania, 
co lascia dorteré le confarun ”Zinch”, co è bindebò en malester. Le confarun à na gran 
valüta, lassora èl pitöres realisades l’ann 1771 - ćiamó dan la consacraziun de nosta dlijia 
da encö. En confarun abelësc les prozesciuns, al è en bën por döta la comunité. Le dorteré 
comporta endere en gran cost (encër 9.000,00€). Al è gnü fat domandes de contribut a 
istituziuns publiches y privates, mo chisc ne bastarà nia da corì les spëises. La Ploania 
oress porchël damané y envié la comunité da contribuì con na spënora, co n’è sambën 
nia na oblianza. Vignönn po contribuì tla mosöra che al arata dërta. Les spënores po gnì 
fates te calogna, o sön önn de chisc cunć dla Ploania, con la causala ”Confarun”:
 Cassa Raiffeisen:  IBAN IT49P 08010 58550 000305001765 
         Cassa dal Sparagn:  IBAN IT74J 06045 58550 000000064000
Benefaturies y benefaturs gnarà scrić sö y publichês pla pejentaziun dal confarun dorteré, 
en la Festa d’Les Antlês. Belo damperfora en iolan de cör y Dio s’al pàii!

Por i mituns: Te dlijia èl gnü motü fora na picia mësa, olache i mituns po ti porté dant 
a Gejù en dessën, na oraziun, en picio sëgno. I geniturs è enviês da motivé sü mëndri da 
anüzé cösc contat con so compagn Gejù.

Uniun  San Vinzenz: La Uniun porta ennant n’ativité emportanta por la comunité, dai-
denn les porsones en dificolté. Al vën chirì volontars co se metess a desposiziun da sté 
ete tal grup. Chi co à enteres, po se lascé adentëne pa André Videsott al  0474/501066.

Oraziun: Ai 7 de merz ales 3 dômisdé vëgnel tignì te dlijia da Oies le Dé mondial dla 
oraziun, sot al tema ”Rüsc d’ega tal desert”. Al sarà na mëssa zelebrada da signor Degan 
y signor Pire. La prozesciun pëia ia ales 14:00, da dlijia de Badia demez.

Seniorenclub: Le Seniorenclub Mareo enviëia i senioren da gnì a fà carlascé, en 
dédemesaledema ai 26 de forà ales 3 dômisdé, te salf dles manifestaziuns d’Al Plan.

Iade: Le KVW Val Badia organisëia dai 5 ai 8 de mà en pelegrinaje tal Burgenland, por 
i iscrić dal KVW. Cost: 450,00€ (+45,00€ te ćiamena singola). Prenotaziuns pa Hilda 
Sottara al 0474/523133 o 338/9231013, paienn ete le prisc sön le cunt Raika IT23S 08010 
58830 000304009622. Le program plü monü ciafun pal raprejentant de paîsc.

Workshop: La Uniun dles Ëres d’Al Plan organisëia le workshop ”Spirit Dance” con 
Astrid Kuby, ai 6 y 7 de merz, dales 19 ales 21, te salf dla Raika d’Al Plan. 1. dé ”Bal dai 
elemonć”, 2.  dé ”Bal dai meridians”. Önn en dé costa 29,00€, entrami i dis 49,00€. Les 
prenotaziuns vën tutes sö da Marlene Zingerle Trebo al 0474/501806.

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

Dal Vangelo dô San Matio, 5, 38-48
Te chël tomp ti à Gejù dit a sü discepui: 38I ëis aldì ch’al è 
gnü dit: Edl por edl y dont por dont. 39Iu endere ves diji: 
No stede a se mëter cuntra chël co ves fej de mal, mo sce 
önn te bat söla massëdla dërta, tëgni inće ia l’atra. 40Y sce 
önn ô te condüje dan signoria, por te tó la ćiamëja, spo 
làsci inće le mantel. 41Y sce önn ô te sforzé da jì mile vari 
empara, spo va dui mile impara. 42Dài a chël co te prëia, 
y no desgorje chël co ô s’empresté val’ da tè. 
Parora dal Signur. - Lalt a té, Gejù Crist!

Dài a chël co te prëia, y no desgorje chël co ô s’empresté val’ da te!

Enformaziuns y Comunicaziuns

Ći nes dij pa la Parora da encö?

”Cösta è la pordica con chëra che i à motü man da ti orëi 
bun a Gejù”. Cöstes parores ne vën nia da en cristian 
de convinziun, mo dal indu Mahatma Gandhi, gran 
combatënt por la liberté. La ieranza de Gejù, da amé le 
nemich, aratâl ćinamai aciömada, deache ara ejortëia 
la porsona, da se davagné le nemich desco partner. 
Sc’i odun i retrać dles vitimes dla Siria, sc’i aldiun dai 
gragn patimonć dles ëres violentades tla India, sc’i gnun 
alessëi de mituns maltratês - pöl che les parores de 
Gejù sii döt ater co aciömades. Ater co amé le nemich: 
”Dramé zoruch, ti la rëter”, cöstes è nostes reaziuns. Les 
porsones è ensciö. Mo i cristiagn dess ester atramonter. 
Ai dess vaighé plü crëta, svilupé plü speranza, desmostré 
plü misericordia. Ai dess ti dé al monn en ater müs. Nia 
con bombes, mo con mans davertes. Cösc è le travert. 
Le tru por roé a cösc mët man con en pröm picio vare: 
vaighé l’amur. (Christina Bramkamp)

Lalda le Signur,
mia anima,
y döt te me
dess benedì
so ennom sant!

Lalda le Signur,
mia anima,
y no te desmonćé
ći ch’al t’à fat de
bën te söes operes.

Ël te pordona
vigne colpa,
y te varësc da dötes 
les maraties. (Salm dal dé)




